
GOUVÈNÈ CUOMO ANONSE PREMYE REYINYON KOMISYON SALÈ MANJE 

RAPID (FAST FOOD) AK TANTAIV POU PWOGRAME ODYANS PIBLIK 
 

 Gouvènè Andrew M. Cuomo jodia te anonse ke Prezidan Komisyon Salè Buffalo 
Majistra Byron Brown te etabli yon kalandriye pwovizwa pou Komisyon Salè nan endistri 
manje rapid (Fast Food ). Komisyon Salè a, sa ki te konpoze pa Komisyonè Travay pa 
Entèrim Eta Mario J. Musolino sou demann Gouvènè Andrew Cuomo, pral ankete epi fè 
rekòmandasyon sou yon ogmantasyon salè minimòm nan endistri manje rapid la (fast 
food). Komisyon Salè a pral òganize kat odyans piblik ak reyinyon administratif 
adisyonèl– yo tout ouvè pou piblik la – sou peryòd pwochen twa mwa yo.  

“Salè minimòm nan sipoze pou l yon salè kap pèmèt moun kap travay aplentan touche 
yon salè lavi ki desan ak pran responsabilite pou fanmi yo– men pou anpil travayè 
manje rapid (fast food, se pa sitiyasyon an,” Gouvènè Cuomo te deklare. “Nou dwe 
ogmante salè minimòm nan pou restore pwomès opòtinite a epi ede moun yo toupatou 
nan eta pou soti nan povrete. Avèk Komisyon Salè sa a, New York ap entansifye pou 
travayè manje rapid yo (fast food), e nou pral bay chak eta nan peyi a defi pou swiv 
direksyon nou lè yo fè sa ki bon ak sa ki ekitab.”  

 Komisyon Salè a pral òganize kat odyans piblik, kote yo pral pran temwayaj, ak 
reyinyon administratif anplis. Tout reyinyon yo ouvè pou piblik la e yo pral dokimante 
sou sitwèb Depatman Travay la.  

 Komisyon Salè a pral òganize premye reyinyon adminisratif li nan mèkredi 20 me 2015, 
a 11 a.m. nan 75 Varick Street, 7yèm etaj, Vil New York e lap konekte avèk konferans 
videyo nan 290 Main Street, Buffalo, Sal Konferans Biwo Rejyonal. Objektif reyinyon an 
se pou manm Komisyon Salè a tande chaj komisyonè a ak pou finalize yon kalandriye 
pou odyans piblik. Reyinyon an ouvè pou manm yo nan piblik la; toutfwa, yo pap pran 
temwayaj piblik nan reyinyon sa a.  

Komisyon Salè a pral eseye òganize odyans piblik:  

• 5 jen 2015 nan Buffalo  
• Semèn 6/8 nan Vil New York  

•  Semèn 6/15 nan Long Island  
•  Semèn 6/22 nan Albany  

Moun yo ki planfiye pou patisipe nan yon odyans piblik pral gen obligasyon pou 
anrejistre alavans depi yo fin finalize dat ak lokal yo.  

Daprè lwa Eta New York, yon Komisyon Salè ka sijere chanjman nan salè minimòm nan 
yon endistri spesifik oswa klasifikasyon travay si li jwenn ke salè a pa sifi pou lavi ak 
sante travayè a nan endistri a oswa klasifikasyon an. Byenke se yon endistri ki byen 
etabli ak pwospere plizyè milya dola, sektè manje rapid la anplwaye plizyè dizèn milye 
travayè salè minimòm nan Eta New York – vas majorite a se fi, ki se prensipal moun 
kap soutni kay yo, e yo se benefisyè èd sosyal oswa lòt fòm asistans piblik. Yo prevwa 
rekòmandasyon Komisyon Salè na nmwa jiyè, e Komisyonè a pral gen alòs 45 jou apati 
dat li te resevwa otorizasyon pou l emèt yon òdonans.  

Wap jwenn plis enfòmasyon sou Komisyon Salè Manje Rapid (fast food) enkli dokiman 
reyinyon apre yo fin fèt, disponib nan www.labor.ny.gov/fastfoodwageboard.  

Delè pou Temwayaj   

Yo dwe rewevwa tout temwayaj yo nan men Komisyon Salè a nan dat 26 jen 2015. 
Komisyon Salè a pral konsidere tout temwayaj oral oswa alekri. Yo ankouraje fòtman 
temwayaj alekri.  

Yo ka imèl temwayaj alekri yo nan wageboard@labor.ny.gov oswa pa lapòs nan:  

 
Depatman Travay Eta Nouyòk 
ATANSYON: Wage Board 
Bldg 12, Room 586 
Harriman State Office Campus 
Albany, NY 12240 

